
Jesaja 61 

  61:9 En hulle saadlyn sal bekend word onder die nasies en hulle 
nakomelinge onder die volke; a61:1 DIE Gees van My Meester 
JaHWeH is op My, omdat JaHWeH My gesalf het om 'n blye boodskap 
te bring aan die ootmoediges; Hy het My gestuur om te verbind die 
gebrokenes van hart, om vir die gevangenes 'n vrylating uit te roep en 
vir die geboeides opening van die gevangenis; [Lukas 4:18] 

 61:2 om uit te roep 'n jaar van die Vreugde van JaHWeH en 'n dag van 
die wraak van Onse Elohey; om al die treurendes te troos; [Lukas 4:18] 

 61:3 om vir die treurendes in Sion te beskik dat aan hulle gegee word 
Sieraad vir as, Vreugde-olie vir treurigheid, 'n gewaad van lof vir 'n 
verslae gees; sodat hulle genoem kan word Steunpilare van die 
Geregtigheid, 'n Planting van JaHWeH, tot Sy Versiering. [Openbaring 
3:12] 

 61:4 En hulle sal die ou puinhope bou, die verwoeste plekke uit vroeër 
dae weer oprig en die verwoeste stede weer herstel wat woes was van 
geslag tot geslag. 

 61:5 Die verbasterdes sal staan en julle kleinvee oppas, en seuns van 
die uitlander sal julle landbouers en wynboere wees. 

 61:6 Maar júlle sal priesters van JaHWeH genoem word; aan julle sal 
gesê word: Dienaars van Onse Elohey! Julle sal die rykdom van die 
nasies eet en op hulle glorie julle beroem. 

 61:7 In plaas van julle skande [ontvang julle] 'n dubbele deel; en in 
plaas van die smaad sal julle jubel oor jul deel. Daarom sal julle in jul 
deel van die Aarde 'n dubbele deel in besit neem, ewige Vreugde 
geniet. 

 61:8 Want Ek - JaHWeH, het Reg lief; Ek haat die roof met onreg, en Ek 
sal hulle werke beloon in Waarheid en 'n Ewige Verbond met hulle 
sluit. 

lmal wat hulle sien, sal hulle daarvoor aansien dat hulle 'n saadlyn is 
wat JaHWeH geseën het. 

 61:10 Ek is baie bly in JaHWeH, My Siel juig in My Elohey; want Hy het 
My beklee met die klere van Lossing, My in die mantel van 
Geregtigheid gewikkel - soos 'n Bruidegom wat priesterlik die 
hoofversiersel ombind, en soos 'n Bruid wat Haar versier met Haar 
juwele. 

 61:11 Want soos die Aarde haar plante voortbring, en soos 'n Tuin haar 
gesaaides laat uitspruit, so sal My Meester JaHWeH Geregtigheid en Lof 
laat uitspruit voor die oog van al die nasies. 

 

 

 

 

 

 

 

 

 

 

 

 

 

 

 

 

 

 

 

 

 

 


